
مامۆس������تا تاریق سەرۆكی یانەی مەخمور لەبارەی 
ئاستی یانەكەیان و كێشەكانیان بۆگۆڤاری گوڵان 
گوتی »ئاستی یانەی مەخمور لەم وەرزە ئاستێكی 
م������ام ناوەندییە، ئێم������ەش ل������ەم وەرزی خولی پلە 
یەكەكانی كوردس������تان تەنیا یەك ئامانجمان هەیە، 
ئەویش مانەوەیە لەخولی پلەیەكی كوردستان، چونكە 
ئەوە ساڵی یەكەممانە بەشداری یارییەكانی خولی 
پلە یەك دەكەی������ن و دەبێتە ئەنجامێكی باش بۆمان 
خۆمان بهێڵینەوە لەخولەكە، ئەزمونێكی وامان نییە، 

چونكە ئەوە یەكمجارە بەشداری بكەین. گوتیشی 
كێش������ەو گرفتەكانی یانەی مەخمور یەكجار زۆرن 
بەتایبەتی نەبوون������ی یاریگایەكی تایبەت بەیانەی 
مەخمور، ئێمە یاری خۆمان هەیە لەخولەكە لەبری 
ئەوەی لەیاریگای خۆمان ئەنجامی بدەین، دەچین 
لەش������اری هەولێر یارییەكە ئەنج������ام دەدەین، ئەوەش 
كاریگەری دەبێت لەسەر ئاستی یانەكەمان، ئەگەر 
یانەی������ەك لەیاریگای خۆی یەك مەس������روف بكات 
ئێمە دەبێت دوو مەسروف بكەین. گوتیشی زۆربەی 
یاریزانەكانمان خەڵكی مەخمور نین دەبێت پارەیەكی 
باشیان لەكرێی ئۆتۆمبێل بۆ سەرف بكەین، ئەوەش 
كێشەیە بۆئێمە و بودجەی یانەكەمان 5ملیۆن دینارە 
ئەو ب������ڕە پارەیە بەش������ی چی 

چەندین  دەكات، 

یاریی جۆراوجۆرم������ان هەیە لەیانەی مەخمور ئەگەر 
ئەو هەموو یارییەمان هەبێت پێنج ملیۆن بەشی چی 
دەكات، گوتیش������ی هیچ كەس������ێك هاوكاریمان ناكات 
جگ������ە لەبەرپرس������ی لقی مەخمور، ئەگەر كەس������یش 
هاوكاریمان نەكات چۆن باش دەبین، بۆیە پێویس������تە 
لەس������ەر بەرپرسانی وەرزشی ئاوڕێك لەیانەی مەخمور 
بدەنەوە، هەرچەندە مەخمور لەس������ەر ئیدارەی موسڵ 

هەژماردەكرێت كەچی یەك دینارمان پێ نادەن.
هێرش مەجید یاریدەدەری ڕاهێنەری یانەی مەخمور 
لەبارەی ئاستی یانەكەیان گوتی »ئەمساڵ ئاستمان 
لەخول������ی پلەیەكدا وەكو پارس������اڵ نییە، چونكە ئێمە 
پارس������اڵ س������ەركەوتین بۆخولی پلەیەك، بۆیە خولی 
پلەیەكی������ش زۆر جی������اوازە لەگەڵ خول������ی پلە دوو، 
ئاستەكەش������مان تاكو ئێس������تا جێگیر نییە، ئاس������تمان 
تۆزێ������ك لاوازە لەیارییەكانی داهات������ووش هەوڵدەدەین 
باشتر بین. كێشەی ئێمە نەبوونی یاریگایەكی تایبەتە 
بەخۆمان بۆئەوەی یارییەكان لەسەر یاریگای خۆمان 
ئەنج������ام بدەین، ئەگ������ەر یارییەكان������ی خولی پلەیەك 
لەشاری مەخمور ئەنجام بدربایە، هاندەرێكی یەكجار 
زۆرمان ئامادەی بینینی یارییەكان دەبوو، گوتیش������ی 
بەهۆی ئ������ەوەی ك������ەوا یاریزانەكانم������ان هەندێكیان 
لەش������اری هەولێرن و هەندێكی تریش لەیانەكانی تر 
هاتوونە، ئەوەش كێش������ەیە، چونكە بەشێوەیەكی باش 
لەمەشقەكان ئامادەنابن یاخود لەمەخمور نامینێنەوە، 
ئەوەش كاریگەری دەبێت لەس������ەر ئاس������تی یاریزانان، 
گوتیشی گۆڕینی ڕاهێنەر ئەوەش كاریگەری هەبوو 
لەس������ەر یانەی مەخمور كە دوو ڕاهێنەرمان گۆڕیوە، 
گوتیش������ی هەموو هەوڵێكمان تەنیا مانەوەیە لەخولی 
پلەیەكی كوردستان، بەهیوای ئەوەشم هاوكاری یانەی 
مەخمور بكرێت، چونكە ئێمە لەسەر موسڵ حیسابین، 
هیوادارم ئاوڕی جددی لەش������اری مەخمور و وەرزشی 

مەخمور بدرێتەوە بۆئەوەی ئێمەش بتوانین لەساڵی 
داهاتوو ئەنجامی دڵخۆش������كەر بۆخەڵكی مەخمور 

بەدەستبهێنین.
محەمەد حەیدەر كاپتنی یانەی مەخمور لەم بارەیەوە 
گوتی »ئەمس������اڵ ئاس������تی خولی پلە یەكەكانی 
كوردستان ئاستێكی بەزری هەیە، یانەكان هەموویان 
ئاستیان لەیەكتری نزیكە، تەواوی یانەكانیش لەسەر 
یاریگای خۆیان یاری ئەنجام دەدەن، كەچی یانەی 
مەخمور یاریگایەكی تایبەت بەخۆی نییە كە یاری 

ل������ێ ئەنجام بدات، بۆیە زۆرب������ەی یارییەكانی ئەم 
وەرزەمان لەس������ەر یاریگای شەهیدان بووە لەشاری 
هەولێر، ئەوەش وایكردووە كە جەماوەری یانەكەمان 
لێمان داببڕێن بۆیە پێویس������تە لەسەرلایەنی بەرپرس 
بەزووترین كات كێشەی یاریگامان بۆچارەسەر بكەن 
بۆئەوەی هاندەرانی وەرزشی مەخموریش لەتیپەكەی 
خۆیان دانەبڕێن، چونكە خەڵكی مەخمور كەسانێكی 
وەرزش دۆستن، بودجەی یانەكەشمان وەكو پێویست 
نییە، بۆیە ئەمساڵ تاڕاددەیەك ئاستمان وەكو پێویست 
نەبووە، هەموو هەوڵێكیشمان لەم وەرزە تەنیا مانەوەیە 
لەخولی پلە یەكەكانی كوردستان بۆئەوەی بتوانین 
لەساڵی داهاتوو ئەنجام و ئاستمان دڵخۆشەكەر بێت، 
داواكاریشم لەلایەنی بەرپرس هاوكاری گشت یانەكانی 

كوردستان بكەن.

یانەی مەخمور هەوڵی مانەوەی دەدات لەئیدارەی موسڵیش هاوكاری ناكرێت
تیپی تۆپی پێی یانەی مەخمور دوای ئەوەی س������اڵی ڕابردوو توانی بەپلەی یەكەم لەخولی پلە دووەكانی كوردس������تان س������ەركەوێت بۆڕیزی یانە پلە 
یەكەكان، ئەمس������اڵیش لەخولی پلە یەكەكانی كوردس������تان ئاستیان وەكو پێویس������ت نییە و هۆكاری خراپی ئاستی یانەی مەخموری میوانی ئەمساڵی 
خولەكەش بۆ نەبوونی یاریگایەكی تایبەت بەیانەكەیان دەگەڕێننەوە، تا ئێستاش قەزای مەخمور سەر بەپارێزگای موسڵە و لەڕووی وەرزشیشەوە هیچ 

هاوكارییەك ناكرێت. لەم بارەشەوە ئەم ڕاپۆرتەمان ئەنجامدا..

* لەئێستادا تاچەند گەشبینی بەئاستی یانەی 
هەولێر؟

- من هەمیشە گەشبین بوویمە بەیانەی هەولێر، 
هەرچەن������دە یانەكەم������ان هەندێك جار تووش������ی 
ش������پرزەیی دەبێت، بەڵام دەتوانین بەزووترین كات 

چارەسەری كێشەكانی یانەكە بكەین.
* ب������ەچ ش������ێوەیەك گرێبەس������تتان لەگەڵ نزار 
بۆوەرگرتنی  مۆركردوە  س������ووری  مەحروس������ی 

مەشقی یانەی هەولێر؟
- وەك������و هەموو ڕاهێنەرەكانی تر كەوا س������اڵانە 
یارییەكانی  تاكو كۆتایی هاتن������ی  لەئێس������تاوە 
جامی ئاسیا، بڕی گرێبەستەكەشی 150هەزار 

دۆلارە بەمووچەو هەموو شتێكەوە.
* لەئێستادا ئێوە زۆرجار باسی ئەوە دەكەن، كە 
یانەی هەولێر پارەیەكی زۆر قەرزارە، بەرنامەتان 

چییە بۆدانەوەی قەرزەكان؟
- ڕاس������تە پارەیەكی زۆر قەرزارین تاكو ئێس������تا 
بودجەمان بۆس������ەرف نەكراوە، بەڵام لەئێس������تادا 
بڕی������اری ئەوەیان داوە لەچەن������د ڕۆژی داهاتوو 
پارەكەمان بۆسەرف بكەن و كێشەكانمان چارەسەر 

بكەین.
* لەش������ەقامی وەرزشی باسی ئەوە دەكرێـت، كە 
ئێوە ئەیوب ئەدیشۆتان دوورخستۆتەوە نەك خۆی 

بڕیاری دەست لەكاركێشانەوەی دابێت؟
- نەخێر شتی وانییە خۆی دەستی لەكاركێشاوەتەوە، 
ئەیوب ئەدیشۆ ڕاهێنەرێكی زۆر باشە و یەكێكە 

لەڕاهێنەرە هەرە باشەكانی عێراق.
* تاچەن������د س������وودتان لەپ������ڕۆژە بازرگانیەكان 

وەرگرتووە؟
- س������وودمان وەرگرتووە، ب������ەڵام ڕەنگە لەئایندە 
س������وودی زۆر باش������تریش وەربگری������ن لەپڕۆژە 

بازرگانیەكان.
* ڕاستە وەكو یانەی هەولێر پشكتان لەپڕۆژەی 

تابلۆ مۆڵدا هەیە؟

- بەڵ������ێ ڕاس������تە س������ەدا 45 پش������كمان هەیە لە 
تابلۆمۆڵ.

* بەرنامەتان چییە بۆخۆئامادەكردن بۆیارییەكانی 
جامی ئاس������یا كە لەئێستادا تەنیا دوومانگ ماوە 

یارییەكانی دەست پێ بكات؟
- ناتوانین هیچ بەرنامەیەك دابنێین، لەبەر ئەوەی 
خولی عێراق زۆر موخەربەت و بێ سەروبەرە و كات 
و س������اتی یارییەكانی دیار نییە، پێنج ڕۆژ جارێك 
یارییەك ئەنجام دەدەین ئەوەش كێشەیە، ئەگەر ئێمە 
بمانەوێ بەرنامە دابنێین بۆئەوەی سەربازگەیەكی 
مەش������قی ئەنجام بدەی������ن، یارییەكانمان هەمووی 
دوادەخرێت و ئەوەش لەدوایی كێش������ەمان بۆدروست 
دەبێت، بەڵام بەرنامەمان هەیە بۆهێنانی یەك دوو 
یاریزان تا ئەو كەم و كورتیەی لەتیپەكەمان هەبێت 

چارەسەر بكەین.
* دەتوانی لەئێس������تادا موژدە بەهاندەرانی یانەی 
وەرزش������ی هەولێر بدەی بۆ بەدەس������تهێنانی خولی 

بژاردەی عێراقی؟
- ئێمە خۆمان لەئێستادا پلانمان داناوە كەوا چۆن 
ببینە پاڵەوانی یانەكانی عێراقی و گەشبینین پەنا 

بەخوا دەبینە پاڵەوانی عێراق.
* ه������ۆكاری چیە هاندەرانی وەرزش������ی ئامادەی 
یارییەكانی یانەی هەولێر نابن لەیارییەكانی خولی 

بژاردەی عێراقی؟
- هیچ پێوەندی بەیانەی هەولێر و ئەنجامی یانەی 
هەولێریش������ەوە نییە، چونكە ئێستا ئەنجاممان زۆر 
باش������ە، بەڵام كاتی یاریی������ەكان زۆر هەڵەیە، ئێمە 
وەكو دەستەی كارگێڕی نازانین چ ڕۆژێك یاریمان 
هەیە، ئەوە دەگەڕێـتەوە س������ەر ڕێكخستنی خولی 
عێراق������ی كە بەموخەربەت������ی دادەنرێت و ڕۆژەكان 
دی������ار نییە و یارییەكان لەڕۆژان������ی هەینی نییە، 
كاتەكانی������ش كاتژمێر)2:30(خولەكە یارییەكانیش 
لەڕۆژانی دووش������ەممە و س������ێ ش������ەممە ئەنجام 
دەدرێ������ت، خەڵ������ك لەدەوامی فەرمی������ە و ناتوانێ 

فەرمانگ������ە بەجێ بهێڵن، ئەوانە س������ەدا 95ی 
هۆكارن بۆئامادە نەبوونی هاندەران لەیارییەكانی 

یانەی هەولێر.
* بڕیاری ئەوەتان دابوو ئەگەر هاوكاری نەكرێن 
بەكۆمەڵ دەس������ت لەكاربكێش������نەوە و بەشداری 

جامی ئاسیاش نەكەن؟
- ئێم������ە هیچ كات بڕی������اری ئەوەمان نەداوە كە 
دەس������ت لەكاربكێشینەوە، چونكە یەك ساڵە بەبێ 
پارەین و كاریش دەكەین، لەگەڵ ئەوەشدا ئەگەر 
هەر پارەش نەبوو ئەوە ناچارین چ بكەین دەبێـت 
لەگەڵ یانەكە ڕێككەوین، بەڵام تاكو ئێس������تاش 
هیچ كات نەمان هێش������تووە یانەكە لەكارەكانی 
ڕاوەس������تێت، ئەگەر هیچیش نەبێ������ت وەكو پارە 

بەخۆمان توانیومانە چارەسەری بكەین.
* راگەیاندكاران������ی كوردس������تان زیاتر گلەیی 
ئەوەتان ل������ێ دەكەن ك������ە ئێوە زیات������ر گرنگی 
ن������ەوەك  دەدەن  ع������ەرەب  بەڕۆژنامەنووس������انی 

كوردەكان؟
- من تاكو ئێس������تا لەگەڵ یەك ڕاگەیاندكاری 
ع������ەرەب دیمانەم ئەنجام ن������ەداوە، تەنیا لەگەڵ 
كوردەكان دیمانەم ئەنجامداوە، یەك ڕاگەیاندكاری 
عەرەبی������ش نەهاتۆتە ئێرە دیمانەم لەگەڵ بكات، 
تەنیا لەكاتی یاریی������ەكان نەبێت یان كە لەبەغدا 
یاریمان هەیە ئەوكات قسەم لەگەڵ بكەن، ئەگەر 

نا شتی وانیە.
* ئەگەر شتێكت ماوە لەكۆتاییدا؟

-داواكارم وەزارەتی ڕۆشنبیری و لاوان و لیژنەی 
ئۆڵۆمپی كوردستان زیاتر گرنگی بەوەرزش بدەن 
بەتایبەتی ژێرخانی وەرزشی، داواكارم یاریگایەكی 
نێودەوڵەتی لەشاری هەولێر بكرێتەوە، لەوباوەڕەش 
دام هەتا یەك تا دووس������اڵی تر هەموو شارەكانی 
عێراق باش������تر دەبن لە كوردس������تان لەڕووی ژێر 
خانی وەرزش������یەوە، پاش ساڵێكی تر سەدا 10ی 

ئەوانمان نابێت لەم ڕووەوە.

دكتۆر عەبدوڵڵا سەرۆكی یانەی هەولێر:

سوودمان لە پرۆژە 
بازرگانیەكان وەرگرتووە و 
لە ئایندەش باشتر دەبێت

دكتۆر عەبدوڵڵا یەكێكە لەخەمخۆرانی یانەكە و هەمیشە ئامادەبووە بەهەموو جۆرێك 
خزمەتی یانەی هەولێر بكات، تەنیا بۆ پێشكەوتنی یانەكەو بەدەستهێنانی نازناوەكان. 
یانەی هەولێر لەسەر دەستی ئەویش سێ ساڵ بۆتە پاڵەوانی خولی یانەكانی عێراق، 
ناوبراو لەدایكبووی س������اڵی 1967ش������اری هەولێرە و خاوەنی بڕوانامەی دكتۆرایە 
لەوەرزش و پێشتر یاریزانی تۆپی دەستی یانەی هەولێر بووە، ئێمەش لەنزیكەوە ئەم 

دیمانیەمان لەگەڵی ئەنجامدا.

  ئەبیدال لەبلــوگـرانـا بەردەوام دەبێت

چێڵسی بۆندی كاهیلی سەركەوتووانە تەواو كرد

نادال داوای لێبوردن لەفیدرەر دەكات

ئارسن ڤینگەر داوای بەئاگاهاتنی یاریزانــــــــــــــــــــەكانی دەكات

ئەستێرەی تێنسی س������ەر زەوی ئیسپانی ڕافائیل 
ن������ادال داوای لێبوردن������ی لەیاریزانی سویس������ری 
ڕۆجەر فی������درەر كرد دوای ئ������ەو ڕەخنانەی كە 
ئاراس������تەی یاریزانی ناوبراوی كردبوو، نادال كە 
ئێس������تا بەشدارە لەپاڵەوانیەتی ئوستورالیای كراوە 
لەكۆنگرەیەكی ڕۆژنامەوانیدا لەدوای سەركەوتنی 
بەسەر یاریزانی ئەمریكی ئەلیكس كۆزینتسۆف 
بەئاسانی و گەیشتنی بۆ قۆناغی دووەم گوتی: 
ئ������ەوەی كە گوتم ت������ەواو و داوای لێبوردن دەكەم 

لەفیدرەر.

نادال ڕەخنەی ئاراس������تەی فی������درەر كرد كاتێك 
ناوبراو باسی لەخەراپی یاریگاكانی تێنس كردبوو 
و دووپات������ی كردبۆوە كە ئ������ەم لێدوانەی فیدرەر 
بەزیانی یارییەكە دەگەڕێتەوە، نادال لەپاس������اوی 
بۆ ڕەخنەكان������ی گوتی: وتەكان������م بۆ جیاوازی 
بیروبۆچوون دەگەڕێتەوە، بەڵام پێوەندییم لەگەڵ 

فیدرەر زۆر باشە و بەردەوامە.
هەروەها نادال گوتی: لەمەودوا لێدوانەكانم تایبەت 
دەبێت بەیاری تێنس و وەڵامی هیچ پرسیارێكی 

دیكە دەرەوەی یاری تێنس نادەمەوە. 

یان������ەی چێڵس������ی بەفەرم������ی ڕایگەیاند 
بۆندێكی لەگەڵ یاریزانی هێڵی بەرگری 
هەڵب������ژاردەی ئینگلت������ەرا و یانەی بۆلتن 
واندەرز گاری كاهی������ل مۆر كردووە دوای 
16 ڕۆژ وتووێژك������ردن لەنێ������وان ه������ەردوو 
یان������ە، ماڵپەڕی فەرمی یانەی چێڵس������ی 
س������ەركەوتوویی مۆركردن������ی بۆندەك������ەی 
پاوەند  ملی������ۆن  بە7  بەرامبەر  ڕاگەیان������د 

ناوبراو پشكنینی  یاریزانی  دوای ئەوەی 
پزیشكی ئەنجامدا.

یاریزان كاهیل ژم������ارە 24ی وەرگرت و 
لەلێدوانێكیدا بۆ ماڵپەری فەرمی  دواتر 
یانەی چێڵسی گوتی: چێڵسی تیپێكی 
گەورەیە و ه������ەردەم بۆ بەدەس������تهێنانی 
نازناوەكان هەوڵ دەدات كە ئەوەش ئاوات 
و ئامانجی من������ە لەیاریكردن بۆ یانەی 
بلوز، هەلێكی زێڕینم لەپێش������ە بۆ ئەوەی 

ببم بەبەشێك لەمێژووی یانەی چێڵسی.  
جێ������گای ئاماژە پێكردن������ە كاهیل 130 

یانەی  ب������ۆ  یاری 
داوە  ئەنجام  بۆلتن 
و 10 گۆڵ������ی بۆ 
ناوب������راو  یان������ەی 

تۆمار كردووە.

یانەی بەرش������لۆنە بەفەرم������ی ڕایگەیاند یاریزانی هەڵبژاردەی فەرەنس������ا ئەریك 
ئەبی������دال بۆندەكەی بۆ ماوەی یەك س������اڵ لەگەڵ یان������ەی بلوگرانا تازە كردەوە 
لەگەڵ ئەگەری درێژكردنەوەی بۆندەكەی بۆ ماوەی ساڵێكی دیكە، ماڵپەڕی 
یانەی بەرش������لۆنە دووپاتیكردەوە كە یانەكەی هەرێمی كەتالۆنیا لەدوای ئەم دوو 
س������اڵە مافی ئەوەی هەیە بۆ ساڵی س������ێیەم درێژە بەبۆندەكەی ئەبیدال بدات، ئەوەش 

مانای ئەوەیە كە ئەبیدال دەتوانێت تا ساڵ2015 یاری بۆ یانەی بەرشلۆنە بكات.
بەتازەكردنەوەی بۆندی ئەبیدال یانەی بەرشلۆنە ڕێگای لەهەموو یانەكانی ئەوروپا گرت 
كە چاویان لەسەر ئەم یاریزانە دانابوو بەتایبەتی كە ئەبیدال بۆندەكەی لەكۆتایی ئەم وەرزە 

تەواو دەبوو ئەو كات دەیتوانی بەخۆڕایی بۆند لەگەڵ هەر یانەیەك مۆر بكات. 

ئارس������ن ڤینگەر ڕاهێنەری یانەی ئەرس������نال 
داوای لەیاریزانەكان������ی كرد لەخەو بەئاگا بێن 
و لەیارییەكانی داهاتوویان س������ەركەوتن تۆمار 
بكەن، بەتایبەتی دوای دوو دۆڕاندن بەرامبەر 
یانەكانی فوله������ام بەئەنجامی )2-1(گۆڵ و 
بەرامبەر س������وانزی سیتی بەئەنجامی )2-3( 
گۆڵ، بەم دوو دۆڕاندنە هەلی یانەی ئەرسنال 
لەململان������ێ لەس������ەر نازن������اوی پریمەر لیگ 

هەروەها زامنكردنی پلەیەك بۆ بەش������داریكردن 
لەخولی یانەكانی ئەوروپ������ا لەوەرزی داهاتوو 
یەكج������ار كەم بۆوە، ڤینگ������ەر لەلێدوانێكیدا بۆ 
ماڵپەری یانەی ئەرسنال گوتی: دۆڕاندنی دوو 
یاری لەسەریەك كارێكی باش نەبوو بەتایبەتی 
كە ئێمە لەهەردوو یاری لەپێشەوە بووین، بەڵام 
بێباكی یاریزانان وایكرد 6 خاڵ لەدەست بدەین، 
پێویستە یاریزانەكان بەئاگابێنەوە بۆ گەڕانەوە 

كریستیانۆ ڕۆنالدۆ ئەس������تێرەی یانەی ڕیال 
مەدریدی ئیسپانی دووپاتیكردەوە كە متمانەی 

تەواوی بەخ������ۆی هەیە بۆ بەردەوامی لەئاس������تی 
ڕاستەقینەی خۆی و یارمەتیدانی یانەكەی لەخولی 

ئیسپانیا و خولی یانە پاڵەوانەكانی ئەوروپا، كریستیانۆ 
لەلێدوانێكیدا بۆ ماڵپەری )دی تی( گوتی: من 
متمانەم بەخۆم هەیە و پێ������ش هەر یارییەك هێمن 
دەبم، چونكە فش������اری بەردەوام كاردانەوەی باش 

نابێت و من هەردەم بۆ سەركەوتن یاری دەكەم.
كریس������تیانۆ لەدرێژەی لێدوانەكەی گوتی: من 
لەه������ەر یارییەك������دا و بەرامبەر ه������ەر یانەیەك 
س������ەركەوتنم دەوێت و دەمەوێ بەباش������ی یاری 
بك������ەم، زۆرجار بیر لەیاریزانانی هێڵی بەرگری 
تیپی بەرامبەر دەكەمەوە بۆ ئەوەی بەباش������ترین 
ش������ێوە یاری بكەم، من دەمەوێ لەگەڵ یانەی 

ڕیال مەدرید سەرجەم خولەكان بەدەست بهێنم.
سەبارەت بە بەراوردكردن لەنێوان خولی ئینگلتەرا 
و خولی ئیسپانیا، كریستیانۆ پێیوایە هەردوو خول 
بەهێزترین خولن لەجیه������ان، لەمباریەوە گوتی: 
هەردوو خول زۆر بەهێزن، بەڵام بەڕاش������كاوانە 

دەڵێم خولی ئینگلتەرا زۆر بەهێزترە لەڕووی 
ململانێ لەسەر نازناوەكە.

ش������ایانی باس������ە یاریزان ئەبیدال لەساڵی 2007 
هاتە ڕیزی یانەی بەرش������لۆنە لەیانەی لیۆنی 
فەرنس������ییەوە و لەس������اڵی ڕاب������ردوو تووش������ی 
ش������ێرپەنجەی جگەر هات و دواتر چارسەر كرا 
و گەڕای������ەوە یاریكردن و لەیاری كۆتایی خولی 
یانەكان������ی ئەوروپا 2011 لەنێوان بەرش������لۆنە و 
م������ان یونایتد وەك ڕێزلێنانێك یانەی بەرش������لۆنە 
وەك كاپتنی تیپ دەس������ت نیشانی كرد و جامی 

چامپیۆنز لیگی بەرزكردەوە.

بۆ ڕێڕەوی سەركەوتنەكان بەتایبەتی لەگەڵ 
یانە گەورەكان. ڤینگەر ئەوەشی ڕاگەیاند كە 
هێشتا هەل لەپێش یانەی ئەرسنالە بۆئەوەی 
ململانێ لەسەر پلەكانی پێشەوە بكات ئەگەر 
نازناوەكەش نەبێت، ش������ایانی باس������ە یانەی 
ئەرس������نال تا ئێس������تا 7 یاری دۆڕاوە ئەوەش 
ڕێژەیەك������ی یەكجار بەرزە ب������ە بەراورد كردن 

لەگەڵ وەرزەكانی پێشوودا.

كریستیانۆ.. 
خولی ئینگلتەرا زۆر 

بەهێزترە

ڕۆژنامەوانیدا  لەكۆنگرەیەك������ی  ڕابردوو  هەفتەی 
لەهەولێر گرێبەس������تی نێ������وان وەزارەتی پەروەردەی 
حكومەتی كوردس������تان و كۆمپانیای س������ی س������ی 
بۆ خواردنەوە گازیی������ەكان ئیمزا كرا و لەڕێگەیەوە 
پاڵەوانیەتییەك������ی تۆپ������ی پێی سەرتاس������ەری بۆ 

قوتابخانەكانی كوردستان دێتە ئەنجامدان.
لەكۆنگرە ڕۆژنامەوانییەكەدا، كە لەهۆڵی س������ەعد 
عەبدوڵ���ڵ��ا هاتە ئەنجامدان، س������ەفین موحس������ین 
لەوتەیەك������دا گوتی:  پ������ەروەردە  وەزی������ری  دزەیی 
وەرزش نیش������انەی تەندروستی و ژیانەوە و بوژانەوە 
و بەخت������ەوەری مرۆڤە، لەش و هزری تەندروس������ت 
لەبەردەوامبوونی چالاكیی وەرزش������یدایە، وەزارەتی 
پەروەردە لەڕوانگەی سیس������تمی نوێ������ی خوێندندا 

بایەخێكی بەرچاو بەپەروەردەی وەرزشی دەدات.
پاش������ان گرێبەس������تی نێوان وەزارەتی پ������ەروەردە و 
كۆمپانی������ای ناوب������راو ئیمزا كرا، ك������ە بەپێی ئەو 
گرێبەس������تە پاڵەوانیەتی������ی تۆپ������ی پێ������ی یاریگە 

بچووكەكان )فوتساڵ( بۆ قوتابخانەكانی هەرێمی 
كوردس������تان ئەنجام دەدرێت بەن������اوی جامی كۆكا 

كۆلا.
لەپاڵەوانیەتییەكەدا 5300 قوتابی لە530 قوتابخانە 
بەشداریی دەكەن، كە لەشارەكانی هەولێر، سلێمانی، 
دهۆك، ئی������دارەی گەرمی������ان، خوێندنی كوردیی 

كەركوك بەشداریی تێدا دەكەن.
بەپێی گرێبەس������تەكە كۆمپانیای سی سی سەرجەم 
خەرجییەكانی پاڵەوانیەتییەكە لەئەس������تۆ دەگرێ، 
جگە لەوەش ئەو تیپەی دەبێتە پاڵەوان، گەشتێكیان 
بۆ ڕێك دەخرێت بۆ ئامادەب������وون لەیارییەكی پێش 
كۆتای������ی پاڵەوانیەتیی جام������ی یۆرۆی 2012 كە 
لەپۆڵەن������دا و ئۆكڕانی������ا لەهاوین������ی داهاتوو دێتە 

ئەنجامدان.
لەلای خۆیەوە وەزارەتی پەروەردەش پاڵەوانیەتییەكە 

ڕێك دەخات و بەڕێوەی دەبات.
لەپاڵەوانیەتییەك������ەدا 60 قوتابخانە لەهەولێر، 60 

لەسلێمانی، 60 لەدهۆك، 30 لەگەرمیان و 20یش 
لەخوێندنی كوردیی كەركوك بەشداریی دەكەن، هەر 

تیپێك بە10 یاریزان بەشدار دەبێت.
جونەیت ئارات بەڕێوەبەری گشتی كۆمپانیای كۆكا 
كۆلا لەكۆنگرە ڕۆژنامەوانییەكەدا گوتی: پارساڵ 
پاڵەوانیەتییەكە س������ەركەوتوو بوو، بۆیە ئەمساڵیش 
گرێبەس������تەكەمان لەگەڵ وەزارەتی پەروەردە نوێ 
كردەوە ب������ۆ دووبارە ئەنجامدان������ی پاڵەوانیەتییەكە، 
هەروەها گرێبەستەكەمان تا ساڵی 2015 درێژەی 

دەبێت.
بەپێ������ی ڕێككەوتنی ه������ەردوو لا، پاڵەوانیەتییەكە 
لە31ی ئەم مانگە لەش������اری دهۆك دەس������ت پێ 
دەكات و پاش������ان لەڕۆژانی دواتردا لەشارەكانی تر 
دەس������ت پێ دەكات، دواتر پاڵەوانی هەر ش������ارێك، 
لەخولێكی كۆتایی لەهەولێر بەیەك دەگەن و لەسەر 

بەدەستهێنانی نازناوەكە ململانێ دەكەن.
فؤتؤ: ئەرسەلان عەبدوڵڵا

پاڵەوانی جامی كۆكا كۆلا بۆ قوتابخانەكانی كوردستان دەچێتە پۆڵەندە و ئوكرانیا

 یەكێت������ی تۆپی پێی نێودەوڵەتی بۆ مێژوو و ئامار 
)IFFHS( ئاماری باش������ترین یانەكانی جیهانی 
بۆ مانگی )12( لەساڵی 2011 ئاشكرا كرد، لەم 
ڕیزبەندە 400 یانە ناوی هاتووە و یانەی هەولێر لەم 

مانگە 12 پلە هاتە پێشەوە و 
ئێس������تا لەپل������ەی )226( 
یانەكانی  باش������ترین  ی������ەم 
جیهان دێت بەكۆكردنەوەی 
دوای  خ������اڵ   )81.5(
ڕابردوو  لەمانگ������ی  ئەوەی 

لەپل������ەی )238(ی������ەم 
هات، یان������ەی هەولێر 
ل������ەم ڕیزبەندە تاكە 
كوردستان  نوێنەری 

ل������ەم  و  عێ������راق  و 

ڕیزبەن������دە ش������ێرەكانی ق������ەڵای زەرد لەپێش چەند 
یانەیەكی بەناوبانگی ئەوروپی و ئاسیا و ئەفریقیا 

و ئەمریكای باكوور دێت.
هەر لەم ڕیزبەندە یانەی بەرشلۆنە توانی پارێزگاری 
دوای  ب������كات  لەپێش������ەنگ 
ئەوەی توان������ی 367 خاڵ 
كۆبكات������ەوە و یانەی ڕیال 
مەدرید لەپلەی دووەم دێت 
بەكۆكردنەوەی 312 خاڵ.

ڕیزبەندە  ئەم  باسە  جێگەی 
پشت بەئەنجامی یانەكان 
لەخولەكانی ناوەخۆ و 
وڵاتەكانیان  جامی 
و پاڵەوانێتیەكان������ی 

دەرەوە دەبەستێت.

یانەی هەولێر لەڕیزبەندی 226یەم باشترین 
یانەكانی جیهانە

هەفتەی ڕابردوو سەنتەری ئاسوودە ئاهەنگی 
خەڵاتكردنی بۆ 22 لاوی داهێنەر و بەتوانای 
ش������اری هەولێر س������ازكرد، لەم ئاهەنگە هەر 
یەكە لە كاكەمین نەجار ئەندامی مەكتەبی 
سیاسی و پش������تیوان سادق س������ەركردایەتی 
پارتی دیموكراتی كوردستان و نەوزاد هادی 
پارێ������زگای هەولێر و دكت������ۆر كاوە مەحمود 
وەزیری ڕۆشنبیری و لاوان و ئاسۆس نەجیب 
وەزی������ری كار و كاروب������اری كۆمەڵایەتی و 
بەشیر خەلیل ئەندام پەرلەمانی كوردستان و 
ئاهەنگەكە  ئامادەی  تر  چەند كەسایەتێكی 

بوون.
لەم مەراسیمەدا تەنیا یەك وەرزشوان تیاییدا 
خەڵات كرا ئەویش س������ەرهەنگ موحس������ین 
گۆڵچی یانەی هەولێر بوو، كە بەباش������ترین 

دوای ئ������ەوەی ئەنجامی یارییەكانی تیپی تۆپی 
باسكەی یانەی )جیهان( لەخولی پلە نایابەكانی 
كوردس������تان وەكو پێویس������ت نەبوو، بۆیە دەستەی 
كارگێڕی یانەكە بەفەرمی بڕیاریدا گۆڕانكاری 
لەنێ������و تیپەكەدا بكات بۆ ئ������ەوەی بتوانن دووبارە 
ئەنجامەكایان باش������تر بێت، لەلێدوانێكیدا سیروان 
سەعید ئەندامی دەستەی كارگێڕی یانەی جیهان 
گوتی: دەستەی كارگێڕی یانەكەمان بەفەرمی 
بڕیاری دا گرێبەست لەگەڵ ڕاهێنەری ناسراوی 
عێراق س������وبحی كامل مۆرب������كات كە بەڕەگەز 
عەرەبە بۆ ئەوەی ئەرك������ی ڕاهێنەرایەتی تیپەكە 
لەخولی نایابی كوردستان بخاتە ئەستۆی خۆی، 
تاكو دووبارە ئەنجامی یانەكەمان لەخولی نایابی 
كوردستان باشتر بێت و بتوانین ئەنجامێكی باش 

بەدەستبهێنین.
لەدرێژەی قس������ەكانیدا س������یروان سەعید گوتی: 
لەهەمان كاتدا دەس������تەی كارگێ������ڕی یانەكەمان 
ڕاهێن������ەری پێش������ووی تیپ������ی تۆپی باس������كە 
عەبدولخالق عەبدولقادری وەكو سەرپەرش������تیاری 
گشت تیپەكانی تۆپی باسكەی یانەكە دەستنیشان 

كرد.
جێگەی باس������ە یانەی جیه������ان لەقۆناغی یەكەم 
پل������ەی شەش������ەمی بەدەس������تهێنا و 12 خاڵ������ی 
كۆكردەوە، وا بڕیارە لە26ی ئەم مانگە قۆناغی 
دووەمی خولی پلە نایابەكانی كوردستان بۆ تۆپی 

باسكە دەست پێبكاتەوە.

 2011 ساڵی  وەرزشكاری 
دەستنیش������ان كرا بەهۆی 
كە  بەرزەی  ئاس������تە  ئەم 
خول������ی  لەیارییەكان������ی 
نایاب������ی عێ������راق لەگەڵ 
پێشكەشی  هەولێر  یانەی 

كرد.
جێگەی باس������ە سەنتەری 
ئاس������وودە س������اڵانە ئ������ەم 
مەراسیمانە ساز دەكات بۆ 
خەڵاتكردنی لاوە داهێنەر و 
بەتواناكان لەگشت بوارەكان.

هۆڵ������ی  ل������ە  مەراس������یمەكە 
هەولێر  گش������تی  كتێبخان������ەی 

ئەنجامدا.

15 یانەی وەرزشی كوردستان كەم كرایەوە

ڕاهێنەرێكی نوێ بۆ 
تیپی تۆپی باسكەی 

)جیهان(

هەفت������ەی رابردوو لەب������ارەگای بەڕێوەبەرایەتی 
گشتی وەرزش و یارییە میللییەكان كۆنگرەیەكی 
رۆژنامەنووس������ی ئەنجام������درا س������ەبارەت ب������ە 
كەمكردن������ەوەی یان������ەكان و چوونی ش������اندی 
بەڕێوەبەرایەتیەكە بۆ وڵاتی توركیا، لەم كۆنگرە 
رۆژنامەنووس������یە هەریەكە لە د.س������امی عەزیز 
بەڕێوەبەری گشتی وەرزش و یارییە میللییەكان 
و ئەزمەر خەلیل جێگری بەڕێوەبەری گش������تی 
بەڕێوەبەرایەت������ی وەرزش و یاریی������ە میللییەكان 
ئامادەی بوون، س������ەرەتا د.سامی عەزیز باسی 
یانەكانی  لە گرنگی كەمكردنەوەی ژم������ارەی 
كرد و گوت������ی: دوای ئەوەی لە قۆناغی یەكەم 
ژمارەیەك لە یانەكانمان كەمكردەوە و ئێس������تا لە 
قۆناغی دووەم 15 یان������ەی ترمان كەمكردەوە و 
پێدانی مۆڵەتی س������اڵێك ب������ۆ 5 یانەی تر تاكو 
ژێرخانی وەرزش������ی خۆیان چاكبكەنەوە و س������ێ 
یانە منحەی س������اڵانەی حكومەتیان لێ ببڕێت 
و ئێس������تا ژمارەی یانەكانی كوردستان بووە 71 
یانە و لە قۆناغی سێیەم ژمارەیەكی تریش كەم 

دەكرێنەوە.
لەدرێژەی قس������ەكانی سامی عەزیز گوتی: ئەم 
15 یانەی������ە ماوەی 15 رۆژیان لەبەر دەس������تە و 
دەتوانن ناڕەزایی خۆیان و پێشكەش������ی لیژنەی 
ناڕەزاییەكان بكەن، كە وەزارەتی رۆش������نبیری و 
لاوان پێكیهێن������اوە و ئەم یانانە لە ئاییندە ئەگەر 
ژێرخانی خۆیان باش������تر كرد ئەوە دەتوانن داوای 
وەرگرتن������ی مۆڵەت ل������ە حكوم������ەت بكەن بۆ 

ئەنجامدانی چالاكییە وەرزشییەكان.
دواتر ئەزمەر خەلیل جێگری بەڕێوەبەری گشتی 

باسی لە گرنگی سەردانی شاندی بەڕێوەبەرایەتی 
وەرزش و یارییە میللییەكان بۆ وڵاتی توركیا كرد 
و گوتی: ئەم سەردانە زۆر گرنگ بوو، چونكە 
بەڕێوەچوونی  ئ������اگاداری چۆنیەتی  لەنزیكەوە 
یان������ەكان و پێدانی مۆڵەت ب������ە یانەكان بووین و 
چەندین فایلی دۆكومینتاریمان لەگەڵ خۆمان 
بۆ یانەكان هێناوە و ئێس������تا خەریكین بۆ زمانی 
كوردی وەردەگێڕین بۆ ئەوەی بەس������ەر یانەكان 

دابەش بكەین تاكو سوودی لێوە ببینن.
لە كۆتایی كۆنگرە رۆژنامەنووس������یەكە لیستی 

یانە كەمكراوەكان ئاشكرا، كە بەمشێوەیە بوو.
یانە كەمكراوەكان )ئامێ������دی، گوڵان، حوگنە، 

ئەرمەن، ئاشوری(
یانە دەمجكراوەكان:

حاجیاوە لەگ������ەڵ چوارقوڕنە ب������ووە یەك یانە، 
كرێ������كاران و كەی������وان بوونە ی������ەك یانە بەناوی 
)كەیوان(، ئاش������تی داق������وق و لەیلان بوونە یەك 
یانە بەناوی لەیلان، وارماوە و سیروانی شارەزوور 
بوونە یەك یانە بەناوی ش������ەهیدان، جەلەولا یەك 
و جەلەولا دوو بووە ی������ەك یانە بەناوی جەلەولا، 

تەئاخی و ئاڵتون كۆپری بوونە یەك یانە.
ئەو یانانەی كە مۆڵەتی یەك ساڵیان پێدراوە بۆ 

چاككردنەوەی ژێرخانی وەرزشی خۆیان:
)خەب������ات، رزگاری، پێش������كەوتن، ق������ەڵادزێ، 

شێخان(.
ئەو یانانەی كە منحەی حكومەتیان لێ بڕاوە بۆ 

ماوەی یەك ساڵ:
)ئەسپس������واری هەولێ������ر، فڕۆكەوان������ی هەولێر، 

فڕۆكەوانی سلێمانی(.


